CONGREGATIO GENERALIS XXIX
28 novembris 1962

Exc.mus P. D. PericLES FELICI, secretarius generalis Concilii:

Praeest hodiernae congtegationi generali em.mus ac rev.mus D.
card. Ignatius Tappouni, patr. Syrorum in Antiochia.

Loqui postulaverunt circa schema de Ecclesige umitate: em.mi ac
rev.mi DD. cardd. Franciscus Spellman, arch, Neo-Eboracensis; Alfre-
dus Ottaviani; exc.mi DD. Ioseph Tawil, arch. vic. patr. Melchitarum
pro Damasco; Toannes Velasco, ep. Sciiamenensis in Sinis; Marcellinus
Olaechea, arch. Valentinus in Hispania; Ioseph Khoury, arch. Maroni-
tarum Tyrensis; Micha€l Darmancier, vic. ap. Insularum Vallis in Nova
Caledonia; Dominicus Hoang Van Doan, ep. tit. Saccaeotenus in Vietnam;
Christophorus Butler, sup. gen. Congregationis Anglicae O.S$.B.; Vin-
centius Tarancén, ep. Celsonensis in Hispania; Reginaldus Addazi, arch.
Tranensis in Italia; Alexander Scandar, ep. Lycopolitanus in Aegypto;
TIoseph Koestner, ep. Gurcensis in Austria; Alaphridus Ancel, ep. aux.
Lugdunensis in Gallia; Michaél Assaf, arch. Graeco-Melchita Petrensis
in Tordania; Georgius Dwyer, ep. Loidensis in Anglia; Emmanuel Trin-
dade, arch. Eborensis in Lusitania; Maximus Hermaniuk, arch. Vinni-
pegensis pro Ucrainis in Canada; Eftimios Youakim, ep. Mariamnensis
Melchitarum in Libano; Hyacinthus Argaya, ep. Mindoniensis in Hispa-
nia; Ioannes Bassoul, arch. Hemesenus Melchitarum in Syria; Abilius
Vaz das Neves, ep. Brigantiensis in Lusitania; Paulus Butorac, ep. Ra-
gusinus in Iugoslavia; Alaphridus Bontempi, ep. tit. Palmyrensis in
Italia; Ioannes Heenan, atch. Liverpolisanus in Anglia; Alexander Ola-
lia, ep. Lipensis in Insulis Philippinis; Ioseph Pont, ep. Segobricensis in
Hispania; Rodulfus Staverman, vic. ap. Hollandiae in Nova Guinea
Occ.; Antonius Bukatko, arch. coad. Belogradensis in Iugoslavia; An-
tonius Santin, ep. Tergestinus in Italia; Victor Sartre, arch. tit. Beroen-
sis; Ioseph Rabbani, arch. adm. ap. Hemesenus in Syria; Raphaél
Bidawid, ep. Amadiensis Chaldacorum in Irak; Basilius Heiser, supe-
rior generalis O.F.M, Conv.; Vincentius Brizgys, ep. coad. Kaunensis
in Lithuania. '

Audiant omnes! In hac congregatione generali, distribuentur ali-
quae emendationes citca cap. I constitutionis de sacra Liturgia, quae suf-

fragationi subicientur feria VI proxima. Textus divisus est in duas
partes, ut videbitis. In prima parte, nempe in pagg. 3 et 4, habentur
emendationes per numeros distinctae, circa quas fiet suffragatio. In
secunda parte, habetur, claritatis gratia, modus quo inserendae essent
huiusmodi emendationes in textum; sed hic textus est tantummodo cla-
ritatis gratia, non ad suffragationem. Suffragatio fiet tantummodo circa
novem emendationes, quae propositae sunt circa cap. I schematis de
sacra Liturgia.

Melior explicatio dabitur feria VI, ante suffragationem. Hodie distri-
buentur folia.

1

Em.mus P. D. IGNATIUS GABRIEL carp. TAPPOUNI
Patriarcha Antiochenus Syrorum

Postquam attente examinavi contentum schematis, haec attendenda
esse existimo.

Schematis finis non est expositio dogmatica circa Ecclesiae consti-
tutionem. Eius finis est mentem et sensus Ecclesiae catholicae erga fra-
tres separatos orientales exponere, simul etiam media indicare quibus
haec mens et isti sensus in dies magis magisque foveantur inter catho-
licos.

Fundamentum reale horum nostrorum sensuum et cogitationum erga
fratres orientales invenitur in magna illa parte doctrinae christianae quam
a Patribus Ecclesiae nos, pariter ac ipsi, recepimus et servamus, sacra-
mentorum et praesertim Eucharistize fide et frequentia, in eminenti
Beatae Mariae Virginis Matris Dei veneratione, in pluribus denique sae-
culis, quibus unius eiusdemque communionis participes fuimus. Haec
omnia, proh dolor!, cum protestantibus communia neque nos, neque
ipsi orientales separati habent. Quapropter recte schema istud de pro-
testantibus non agit. - .

Titulus igitur schematis mutabitur, prout hesterna die declaratum
fuit. Attamen contentum setrvari omnino debet, et, in separata tracta-
tione, de ceteris acatholicis agendum erit.

Non pauca ex eis quae tamquam media et quidem efficaciora hesterna
die indicata fuerunt, et de quibus in hoc schemate non agitur, tractantur
in schematibus particularibus...” disceptandum est quae in schemate in-
veniuntur.

Quoad modum vero dicendi, mihi videtur omnino laudanda con-
suetudo loguendi de una Ecclesia catholica, in qua omnes quidem suos

paternos ritus et traditiones servant, scientes tamen omnia haec unius
ciusdemque Ecclesiae catholicae patrimonium commune et communica-
bile constituere.

Schema igitur mihi placet, atque servandum videtur, ratione habita
emendationum particularium, ita ut, fratribus separatis exspectantibus,
huius Sanctae Synodi Oecumenicae sine mora pateant sensus. Dixi.

In textu scripto tradito: ' iam paratis ubi aptior locus. Quapropter,

2

Em.mus P. D, FRANCISCUS carp. SPELLMAN
Archiepiscopus Neo-Eboracensis

Venerabiles Patres,

Secundum doctrinam catholicam profitendum est unam tantum esse
Ecclesiam Christi, quae in Petro fundata est, et ab eius successoribus
gubernatur. Necessaria ergo est communio cum Sede Petri, et e con-
verso quivis coetus ab hac sede separatus revera ad Ecclesiam Christi
non pertinet.

Ecclesia Christi autem, dum unitatem in necessariis servat, nimiam
uniformitatem non quaerit, sed circumstantiis locorum et temporum sese
aptans, servare vult traditiones et consuetudines variarum regionum
terrac ubi degunt eius filii, illarum praesertim ubi florescunt venerabiles
Ecclesiae otjentales. Talis autem opportuna diversitas non impedit, et e
contra postulat auctoritatem unicam, quae omnia coordinet, coadunet
et coniungat.

Ne autem praetereatur, omnes qui bona fide Ecclesiis separatis adhae-
reant et a Vicario Christi seiuncti sunt, etsi quodam modo a vera Ec-
clesia alieni non sint, privantur tamen multis mediis salutis, quae in
vera Ecclesia inveniuntur. Proinde quidquid sit de salute individuorum,
certum est divisionem in sinu societatis christianae secum ferre magnum
nocumentum et grave damnum,

Ecclesia catholica ergo numquam ab opere cessavit ut communionem
omnium in Christum credentium instauraret, et haec Oecumenica Syno-
dus muneris sui esse censet mentes et corda omnium qui christiano no-
mine gloriantur ad hoc adducere ut, iunctis precibus et opere, in eam
unitatem intendant quam Christus Dominus antequam ex hoc mundo
transiret a Patre exoravit, et efficaciora adhibeat media, quibus omnia
quae obstant auferantur, quaeque prosunt promoveantur. Tot enim

et tanta remanent obstacula verae et firmae unitati adversantia, ut de
felici successu desperandum sit, nisi audiatur Dominus Iesus in Evan-
gelns dicens: « Apud hornlnes hoc impossibile est, apud Deum autem
omnia possibilia sunt ».. :

Ergo omnino necessatium est ut insistatur in mediis supernaturali-
bus, praesertim in oratione, dummodo coniunctam habeat fidem invic-
tam; et maiore cum fiducia accuratur oportet Beata Virgo, Dei et homi-
num Mater, « cum permagnum unitatis christianae praesidium divinitus
oblatum sit in Maria »,

Hac ratione omnes quidem coopetrari possunt ad unitatem promo-
vendam. Alia media — theologica, liturgica, canonica seu disciplinaria,
psychologica, practica — applicanda sunt ab episcopis, a clero et a pe-
ritis, qui omni sollertia et caritate ea adhibeant; caveant tamen ne, falso
quodam irenismo ducti, doctrinam catholicam ita conforment vel quo-
dammodo accommodent doctrinis dissidentium, ut puritas doctrinae ca-
tholicae elusque claritas detrimentum patiatur vel eius sensus genuinus
et certus obscuretur. ;

Ecclesia catholica sperat in reunione Ecclesiarum tum schismaticarum
tum protestantium; humane autem loquendo minus sperandum est in
reunione corporativa Ecclesiarum protestantium ob variam earum fidem
individualisticam et maiorem discrepantiam doctrinalem et liturgicam.
In iis magis sperandum est in conversione personarum et coctuum pat-
ticularium. De Ecclesiis schismaticis autem sperare licet eas tandem
aliquando reinstauraturas esse reunionem corporativam; officialiter enim
profitentur doctrinam catholicam septem priorum Conciliorum, et set-
vant validos ordines, divinum sacrificium et septem sacramenta.

Ergo in hoc schemate recte proponitur ut Ecclesiis orientalibus, si,
Deo illuminante et adiuvante, ad unitatem catholicam sub auctoritate
Romani Pontificis redire voluerint, servatis iis quae de professione fidei
sunt servanda, ius agnoscatur proprios Ordines exercendi et propriam
disciplinam setvandi et sectandi, iis tantum expunctis quae, si forsan
adsint, rectae fidei ac bonis moribus advetsantur.

Ergo schema de Ecclesiae unitate placet. Dixi.

In textu scripto tradito. ' (Mt 19, 26).

3
Em.mus P. D. ALFREDUS carp. OTTAVIANI

Venerabiles Patres,

Schema propositum Ut unum sint, in suo complexu mihi placet, adhi-
bitis utique quibusdam correctionibus, quae necessariae resultant ex
disceptationibus heri factis, et hodie ab em.mis card. Tappouni et Spell-
man iam inculcatis.

Velim tantummodo hoc proponere; ut inveniatur via ad colligenda
tria schemata quae de eodem argumento agunt, ut unum efficiatur schema
constitutionis, quod habeat thema Ut unum sint. Ego intelligo differen-
tias quae sunt, et quae iam sunt missae in evidentia ab em.mis cardd.
Tappouni et Spellman, differentias quae sunt inter separatos Ecclesiae
orientalis et protestantes; sed unico schemate, diversis capitibus, pos-
sent quaedam simul colligi, in evidentia mittendo quae unicuique spec-
tant harum confessionum.

Nunc vero, permittatis mihi quaedam dicere de proposito instituendi
post disceptationem constitutionis Uz unum sint, ut quaedam dicam de
proposito tractandi de Ecclesia. Mihi videtur fere ridiculum esse inci-
pere tractatum de Ecclesia, tractatum 80 paginarum, et quod scatet mul-
tis quaestionibus, praesertim quando agitur non solum de oecumenismo,
sed de relationibus inter Ecclesiam et Statum, de membris Ecclesiae, etc.,
quae praevidentur locum dare multis disceptationibus. Item absonum
esset dicere: nos praelibamus nunc istud schema, et postea tractabimus
mense septembri. Mihi videtur absonum praelibationem facere decem
mensibus ante ipsam disceptationem. Quid ergo agemus postquam finita
fuerit disceptatio de oecumenismo? Ego propono ut statim transeatur
ad unam partem tractatus de Ecclesia, quae est quaedam appendix tracta-
tus de Ecclesia, et quae habet in semetipsa formam quandam specialem,
scl. schema constitutionis de Beata Virgine Maria. Tam hoc fuerat sta-
tutum, usque ad diem dominicum ultimum, em.mus cardinalis a Secretis
Status mihi dixit ut paratus essem referre de hoc schemate; idem confir-
tnavit die dominico ultimo secretarius generalis Concilii per epistolam ad
me missam. Miror quod tam cito transferimini in aliud propositum!

Igitur, mihi videtur nobis adesse opportunitatem utendi his diebus
paucis qui manent, antequam sessio haec concludatur, disceptandi de
illo schemate quod esset satis breve. Mihi videtur posse dare locum
spectaculo concordiae filiorum in disserendo de Matre eorum. Nam, vi-
detis, habemus concordiam etiam cum separatis, sicut tam bene nuper-

42

rime dixit em.mus card. Tappouni, et heri audivimus ab aliis orienta-
libus; cum separatis orientalibus sumus uniti in veneratione Beatissimae
Virginis Matris Mariae. Igitur mihi videtur posse nos dare spectaculum,
post multas disceptationes quae quandoque etiam admirationi fuerunt
iis qui extra Concilium etant, post spectaculum disceptationum sat gta-
vium factarum in nostro conventu, loqui de aliqua re quae possit nos
unire; quia nihil est quod magis unit in una familia christiana quam
mater, concordiam filiorum provocans. Igitur hoc peto, ut statim ac
finita fuerit hodie vel feria VI disceptatio de oecumenismo, incipiatur
tractare schema de B. V. Maria. Nos hoc modo insumemus dies nove-
nae Immaculatae Conceptionis loquendo de Beatissima Matre Maria.
Dabimus etiam solatium Summo Pontifici, dandi seu communicandi mun-
do in die ipso Immaculatae Conceptionis approbationem suam cuidam
schemati, saltem uni schemati, illud quod unit omnes filios. Propter
hanc rem, peto adiutorium, auxilium, votum singulorum Patrum, eorum
qui ferventissimos peregrinos ducunt ad orandum coram imagine de
Fatima, de « la Virgen del Pilar », de la Trés Sainte Vierge de Lourdes,
et Virginem omnium sanctuariorum usque ad Czestochowa, sanctuaria
Americae Meridionalis ut de Lujan et de Guadalupe; et appello etiam
ad omnes missionarios qui in Regina Missionum habent maximum au-
xilium; appello etiam ad orientales Patres, ut in hac re ipsi quoque vocem
referant etiam fratrum separatorum orientalium; appello praesertim ad
eos qui Matrem Virginem Mariam « a fiducia » vocant, ut cum fiducia
adeamus hoc thema. « Mater mea, fiducia mea », iaculatoria qua utitur
etiam ille altissimus episcopus, pro quo rogamus « ut Dominus conset-
vet eum et vivificet eum et beatum faciat eum in tetra ». Meminetis,
venerabiles Patres, vos in vestro sacerdotio humili, in gradu inferiori,
sicut etiam in vestra actione pastorali, saepe recursum fecisse ad illa
vetba quae in Missa inveniuntur, quaeque per accommodationem ex
Sacra Scriptura Virgini applicantur: « Qui elucidant me, vitam aeter-
nam habebunt ». '

4

Beat.mus P. D, PAULUS II CHEIKHO
Patriarcha Babylonensis Chaldacorum

Em.me Praeses, venerabiles Patres, amabiles Fratres Observatores,

Ante disceptationes in praecedentibus congregationibus habitas, sche-
ma hoc de Ecclesiae unitate valde mihi placebat. Nunc, post disceptatio-
nes factas, idem schema valde mihi placet. Nihil enim in eo inveni quod

non petfecte concordet cum doctrina catholica; nihil quoque tanquam
spinosum fratribus nostris orientalibus separatis. Schema hoc, ut mihi
videtur, est vera instructio ad nos catholicos, ut tutam viam sequamur
pro unione obtinenda. Schema enim:

1. Monet nos de incapacitate nostra ad unionem acquirendam so-
lis mediis naturalibus; propter hoc, praebet nobis in primo loco media
supernaturalia: in n. 13 et sequentibus.

2. Monet nos schema ut methodum doctrinalem, pastoralem et oecu-
menicam adhibeamus; quapropter inculcat nobis, in n. 18 et sequen-
tibus, media theologica, media liturgica, et media canonica seu disci-
plinaria,

3. Ad evitandos defectus qui attingere possunt tentamina nostra
pro unione, affert nobis schema alia media, in n. 29 et sequentibus, quae
vocantur « media psychologica et media practica ».

Quoad dicta in primis numeris (5 et 6), de Ecclesia hierarchica et de
unitate visibili Ecclesiae sub Petro, ostendunt fidem nostram catholi-
cam quam fideliter et sincere debemus praedicare. S. Paulus se omnia
pro omnibus fecit, ut omnes Christo lucraret...” Attamen, iisdem popu-
lis et omnibus gentibus, fidem suam praedicabat.

In hac occasione, unum votum habeo quod submitto melioribus iudi-
ciis venerabilium Patrum Concilii: meum humile votum est: ut Patres,
nomine huius Sacrosancti Concilii, unam componant orationem quae ab
omnibus qui nomine christiano gloriantur recitari poterit, sive publice,
sive privatim, pro unione omnium christifidelium. Haec oratio erit ve-
[uti testimonium sollicitudinis huius Concilii Oecumenici Vaticani II
pro unione omnium in Christum credentium. Similiter, haec oratio po-
terit recitari in scholis, ita ut fideles a minori aetate cognoscant volun-
tatem D. N. I. Christi et desiderium eius Ecclesiae ut omnes unum sint,
et in hanc cognitionem crescant,

Carissimi Fratres Observatores, vos et nos, nos et vos, debemus
orare pro unione. Dominus et Redemptor noster, videns nostram com-
munem orationem et nostram mutuam caritatem, nos exaudiet! Dixi.

In textu scripto tradito: * (1 Cor. 9, 19).

5
Exc.mus P, D. IOSEPH TAWIL

Archiepiscopus tit. Myrensis Melchitarum
vic. patr. Melchitarum in Damasco

Venerabiles Patres,

Prima conditio ut ad fgmdiu ' desideratam christianam unitatem per-
veniatur, est ut viae quae ad hanc unitatem ducunt, omnibus impedimen-
tis humanis inutilibus et nocivis expurgentur. Iuxta hanc mentem, ut
videtur, schema de unitate Ecclesiae in genere factum est. Attamen, ut
ille labor vere aptus reddatur ad dialogum oecumenicum instaurandum,
proponam istas animadversiones, addendas propositionibus a ...> Patri-
bus iam praesentatis.”

I animadversio. In pag. 253, § 7 (Unitas Ecclesiae individualis),
lin. 20, legimus: « ...ita ut partes quaedam Ecclesiae se ab auctoritate
Vicarii Christi subtraxering et in coetus independentes se constituerint ».
In hoc textu, verbum « coetus » falsum est, quia Ecclesiae Orientales,
etiam separatae, nomen Ecclesiae et non coetus accipiunt, uti probatur
in novo fasciculo de Oecumenismo, pagg. 87 et 88, ex documentis pon-
tificibus hic allatis, Melius esset, si illi fratres orientales non uniti sim-
plicius vocarentur * « orthodoxi », sicut ex usu recepto et sicut vox reci-
pitur in lectionibus et dictionariis, et sicut se appellant.

Praeterea, ..." natura et conditiones huius subtractionis non clare
videntur in fextu ®; nempe in nullo tempore historiae suae, Ecclesia
Orientalis considerata fuit ut pars Patriarchatus Occidentis; a tempore
fere Apostolorum,” semper autonomia administrativa et disciplinari ..."
gavisa est.

II animadversio. Eadem pag. et par., lin. 31, legimus: « Error mul-
to perniciosior habetur, quando regimini temporali cuiusdam civilis
gubernii agnoscitur indebitum ius sese ingerendi in gubernium Eccle-
siae... » etc. Cum tonus polemicus istius textus minime harmonisetur
cum dialogo oecumenico, censeo hanc paragraphum auferendam esse.

IIT animadversio. In pag. 259, § 27 (Media canonica seu discipli-
naria), lin. 30, legimus: « ... exceptis illis quae periculum generant... »
etc. et eodem sensu in pag. 266, lin. 35, legimus: « ...iis tantummodo
quae, si forsan adsint, rectae fidei aut bonis moribus adversantur ».

Candide fateor me frustra quaesivisse in omnibus liturgiis orienta-
libus, hodie in usu apud nos, quaecumgque res quae adversctur bonis
moribus!

Scio tantummodo istas liturgias nobis provenisse cura sanctorum
Patrum, qui sunt normae fidei necnon moralitatis in Ecclesia universali.

IV animadversio. In pag. 267, § 52, legimus: « Ut tandem omne
dubium » etc. Tota haec paragraphus absolute deficiens est respectu
ad oecumenismum, innuens nempe Ecclesias orientales cum Sancta
Sede unitas nullum habere statum debitum definitivum, nisi post unio-
nem omnium orientis Fcclesiarum, Putamus, e contra, nostras catholicas
Ecclesias orientales nunquam plenitudinem suam attingere intra catho-
licam Ecclesiam, nisi primo vere considerentur non solum prout sunt,
sed et prout id quod repraesentant, scl. Ecclesias orthodoxas nondum
unitas. Status provisorius in quo Ecclesiae orientales ponuntur, quasi
tertius mundus ecclesiasticus, qui nec orientalis nec latinus est, abstrac-
tione facta vocationis cecumenicae istarum Ecclesiarum, falsum sonum
reddit et tendit practice ad turrim super pulvere aedificare. Ecclesiae
illae enim sunt pro orthodoxis quoddam speculum, ex quo sentire et
videre possunt quomodo res se haberet pro eis, facta unione, Nonne
patriarcha graecus orthodoxus Alexandriae, Christophoros, cum audi-
ret ordinem hierarchicum agnitum patriarchis catholicis a novo Codice
Orientali, nempe post cardinales necnon post delegatos apostolicos, et
immo post ipsum episcopum latinum in sua dioecesi, exclamavit dolorosa
voce; misericordia, Kyrie eleison!

Quae omnia mihi suggerunt ut schema illud de unitate iterum elabo-
retur, et quidem profundius, cum secretariatu pro unitate Ecclesiae.
Sed necessarium est ut emendatum Concilio proponatur, quia quaestio
de unione valde actualis est et urgens ex circumstantiis modernioribus.
Utilius forsitan quaedam commissio mixta laboraretur circa unitatem
Ecclesiae, quam circa fontes revelationis. Dixi.

In textu scripto tradito: ' hanc. ? nostris. 3 propositis. * vo-

cantur. ® in textu allato. 5 deest. 7 apostolico. ® punquam con-
testata.

6
Exc.mus P. D. IOANNES VELASCO

Episcopus Sciiamenensis

Em.mi Praesules, venerabiles Patves,

Mens seu ' propositum huius decreti de Ecclesiae unitate omnino
placet. Salus animarum, suprema lex, spiritus est ille laudandus qui to-
tum hoc schema procul dubio afflat. At nos, Patres Conciliares, in eo

debemus impendere et superimpendere vires nostras ut unitas illa, pro
qua Dominus noster in ultima caena tam fervide rogabat in Ecdesia
consequatur. Verumtamen, humili meo iudicio, nec ratio expositionis,
nec modus aggrediendi totum problema circa fratres ab Ecclesia sepa-
ratos videntur esse probanda.

Quoad primum, seu quoad ordinem expositionis quod attinet, guia
quae dicenda paraveram iam ab aliis, praesertim ab em.mis cardd. Ruffini
et Browne, fuerunt dicta, illa bic omitto.”

Quoad secundum, nempe modum aggrediendi totum problema de
unione fratrum separatorum, seu orientalium Ecclesiarum, defectus ali-
quos videtur habere nosttum schema, quos breviter enumerabimus.

1. Schema indulgere videtur nimio irenismo, non obstante quod
sub n. 22, pag. 258, idipsum reprobet. Etenim, veritates fundamentales
Ecclesiae catholicac nonnisi brevissime et quasi summis labiis tangun-
tur et comiter, seu, ut aiunt, « cam diplomatia », proponuntur. Qui mo-
dus agendi, etsi in accidentalibus, necnon in humanis relationibus, optima
methodus multoties habeatur, non tamen quando agitur de rebus tanti
momenti uti sunt Romani Pontificis infallibilitas et super totam Fccle-
siam primatus, monarchica et hierarchica eius constitutio, etc. De omni-
bus his, in schemate,” vel silere, vel illa quasi per transennam tantum
tangere nec honestum nec utile nobis videtur, nam et fratres separati
quae sit Ecclesiae doctrina circa has materias certo certius apprime co-
gnoscunt.

De cetero, fratres separati, sive qui ad orientales, sive qui ad alias
christiano nomine insignitas Ecclesias pertinent, illi praesertim claris-
simi viti qui in hac aula uti Observatores nobiscum * conveniunt, nosque
audiunt, certe sunt intelligentia perspicui. Iamvero interrogare audeo:
quid illis vel istis magis placeret: an illa Ecclesiae catholicae veritatum
expositio aliqua ambiguitate et indeterminatione plena, an, e contra,
distincta et completa irreformabilis veritatum propositio? Non primus,
mibi videtur,” sed secundus modus illis indubitanter placeret. Ad me
quod attinet, si essem frater sepamtus certo certins secundus modus
semper placeret.”

Pracsens schema, non minus quam illud de sacra Liturgia, necnon
illae clamorosae disceptationes de fontibus revelationis, unum atque idem
significare mibi " videntur, nempe nos, Patres in hoc Sacro Concilio
coadunatos, fere nihil aliud intendere nisi fratres separatos ad Ecclesiam
attrahere. Non desunt fam qui extra Concilium, non Patres Conciliares,
dicunt quod * nostrum Concilium duobus prmc1p11s seu motoribus agi-
tur °: unum est « aggiornamento », modernizatio,”’ aliud fratres sepa-
rati, fere nibil amplius.”

At haec cogitandi et agendi ratio a praestantiori et omnino inalie-
nabili proposito Concilii Oecumenici remur alienari! Ni multum mihi fal-
lit opinio, scopus revera primus et indeclinabilis Concilii Qecumenici iste
est, nempe interna ipsius Ecclesiae renovatio et instauratio, necnon eo-
rum qui iamiam ei sunt incorporati profectui consulere.

Quae priora prius, etiam si verum sit dictum « oportet hoc facere
et illud non omittere »; sed '* debemus primo hoc facere, et postea
illud non omittere. Prius domum nostram pulchriorem et solidiorem fa-
ciamus: quod si consequamur, si internam illam unitatem in vita cum
doctrina, vita cum doctrina,”® hoc Concilium obtineat, idque eminenti
modo, tunc utique et omnibus fratribus separatis perspicue apparebit
tanta unitas et vitalitas catholicae Christi Ecclesiae, tunc certe speran-
dum est ut vera Ecclesia elucescat omnibus extra ipsam, quasi in incer-
tumn vagantibus, « tamquam signum levatum inter nationes » ad quam
confluere omnes se sentiant attractos.

2. Relate ad media in decreto proposita, ad unionem tam diu desi-
deratam consequendam, haec observanda censemus:

a) Fere nihil proponitur quod non sit jam in Ecclesia per aetates
in praxim deductum. Siquidem, tum media supernaturalia, utpote oratio,
semper ab Ecclesia adhibita sunt, dum indesinenter pro fratribus rogat
qui ad verum ovile Christi adhuc non pertinent; tum quia media litur-
gica, canonica et disciplinaria iam semper habuit, et nunc habet, pro-
pria pro Ecclesia catholica orjentali.

b) Quantum ad media psychologica, i. e.:* id, inter alia, in de-
creto displicet quod, in consessu hoc sollemni, veluti modo subreptitio
et occulto — sed satis perspicuo intus legentibus — nobis proponitur,
sub n. 31, pag. 261, ut iudicium feramus de re gravissima, quae ad histo-
ricos pertinet, videlicet de responsabilitate, ad minus partiali,” ipsius
Romanae Ecclesiae in immani illo schismate orientali dicto. Haec impli-
cita, saltem implicita,'® accusatio, quia nimis gravis apparet, expungendam
a textu definitivo decreti proponeremus. Accusemus nos ipsos, viventes,
si casus ferat, at minime in consessu hoc iudicium dicatur ullum de illis
qui, absentes et mortui, sese defendere non possunt,

¢} De mediis theologicis in schemate propositis, iam aliqua dixi-
mus supra, cum de nimio irenismo egimus.

d) Media practica proposita, necnon quae dicuntur de conditio-
nibus unitatis et modis, vere practica et nobis videntur.

Alias in textu concretas emendationes secretariatui in scriptis tradam.

Conclusio: Schema, uti proponitur, placet, sed tantum iuxta mo-
dum. Dixi,

In textu scripto tradito: ' deest. ? sequentia esse notanda existimo:
1. Deest prologus, in quo nobis explicite dicatur ad quos illa Ecclesiac unitas
referatur, sed postea, decursu expositionis, apparet quod nonnisi ad Ecclesias
orientales decretum respicit. Et tamen, quae praemittuntur in n. 1 usque ad 8
nostri schematis, et pro ceteris christianorum, ut aiunt, denominationibus noscun-
tur inservire. 2. Totum schema videtur vagare extra locum sibi proprium. Recta
enim ratio Ecclesiae unitatis omnino pendet a praecisa notione sive conceptu verae
Ecclesiae. De hac autem non agitur nisi proprio loco, in alio videlicet schemate
de Ecclesia, quod a Patribus nondum fuit disceptatum, quodque principia exponit
quibus omnis vera Ecclesiae unitas et, sic dictus Oecumenismus diindicanda sunt.
Quocirca ordo expositionis postulat ut schema de Ecclesiae unitate, ob cius inti-
mam coniunctionem cum schemate de ipsa Christi Ecclesia, in hoc ultimo inte-
grandum sit, ita tamen quod de unione Ecclesiarum orientalium et de Oecumenismo
sub capitibus distinctis in finali redactione agatur. Sic repetitiones quae, ut nunc

stant illa schemata, sunt nimis evidentes, vitabuntur, ¥ deest, * deest.
® deest. ® deest. " deest. ! qui dicant. * agi. 1 deest.
11 deest. 2 ergo. 13 deest. 1 deest. 15 deest. 18 deest.

Animadversiones additae:

Pag. 251, n. 3: « Salus autern nondum plene consummata e€st..»; «.. qia
mundus hic nondum per secundum Christi adventum absolutus est ». Sunt expres-
siones corrigendae, cum de facili possent interpretari de novo guodam statu Ec-
clesiae praesenti perfectiore, iam damnato (Emch. Symb. n. 2053), vel de millena-
rismo pariter reprobato (Ench. Symb. n. 2296).

Pag. 252, n. 6: Insufficiens, iuxta Scripturas Sacras, praesentatio est Vicarii
Christi, sive Petri sive eius successoris, tanquam capitis visibilis unitatis Ecclesiae.
Petrus namque et successores eius recipiunt gratiam, non tantum sicut et alii fideles
et pastores, sed modo sibi peculiari; dicit namque Dominus Petro: « Ego rogavi
pro te, ut non deficiat fides f4a, et t# aliquando conversus confirma fratres ruos »
(Luc, 22, 32); aut etiam: « Tu es Petrus, et super hanc petram aedificabo Eccle-
siam meam » (Mat. 16, 18). Unde et soli Petro et Successori eius promittitur et
datur gratia ministerialis charismatica necessaria ut sint Caput visibile Ecclesiae
in absentia temporali Iesu Christi.

Debet ergo explicari, ne videantur episcopi singuli et alii sacrorum ministsi
personam Christi gerere aequo iure iisdemque vi et modo quibus Romanus Pon-
tifex, qui solus est Confirmator Fidei, Pastor, et visibile fundamentum hierarchi-
cum Ecclesiae in absentia Christi.

Suggerimus igitur: « linn. 33-36 « In ordine... Ordinac tamen... ». « In ordine
gratiae, ipse successor Petri eam sancéificantern suscipit sicut omnes fideles Christi,
et communicat ut instrumentum sacramentale sicut omnes ministri cultus, sed et
insuper illam sibi peculiarem, pro qua “ rogavit” Dominus, confirmandi fidem
fratrum (Luc. 22, 32) et pascendi domipici gregis universi loco et persona Salva-
toris. Hac de causa ordinat quae ad exercitium temporale... ».

Pag. 253, lin. 15: Explicatione wlteriori eget, ne videatur Romanus Pontifex
auctoritatem solummodo habens ex praesidentia episcoporum. Ita ergo suggerimus
redigendam: « ... scilicet episcopis eorumque & Iesu Christo designato capiti, Petri
successori ».

Lin. 31: « Error multo perniciosior... in primis caelestis ». Suggererem cor-
rectionem redactionis, ut logica connexio cum themate unitatis appareret. lta:

« Huic unitati maxime obstitit practeritis temporibus et semper oberit ille multo
perniciosior error, quo regimini temporali... ».

Pag. 254, n. 9, lin. 8: « .. et quasi per traditionem... ». Proponerem inmit-
tendam expressionem, ut artificialem omnino et revera hominum debilitati debitam
doceremus christianorum divisionem. Ita: « .. et quasi per bumanae fragilitati
debitam traditionem... ».

Linn. 12-13: « Ef quidquid est de salute individuorum... »: Ne occasio detur
intelligendi hominem individuum salvari vi institutorum cuiuscumque confessio-
nis aut religionis, unde et aperiatur via indifferentismo religioso, addendum quid
proponam, scilicet: « Et quidquid sit de salute individuorum, Deo misericorditer
respiciente et suscipiente sinceritatem fidelitatemque eorum in adbibendis illis
mediis salvationis quae ad manus habent, certum est divisionem etc. ».

Pag. 254, n. 10, linn. 22-29: « Certo nown ignorat... remanent fratres ». Nobis
videtur impraecisa satis longaque nimium praesentatio. Suggerimus hanc redac-
tionem: « Communia namque bona, traditiones peculiares scilicet et sacra mysteria,
suscepta ab Apostolis et Sanctis Patribus et tenaciter a fratribus Occidentalibus
aeque ac Orientalibus retenta, vinculum firmissimum, etsi aliquando ob dissensio-
nes neglectum, agnovit et confitetur »,

Pag. 256, n. 15: Videtur quid instructionibus pastoralibus relinquendum, ut-
pote transitoria et nimium concreta praecipiens.

N. 16: Videtur insufficiens, cum de sola Orientalium devotione mariana lo-
quatur. Suggerimus inmittendum post illa verba lin. 30: « ... laudatores ardore et
suavitate eloguii insignes », « immo et populus universus Christiani Ovrientis, non
minus ac Occidentis, intima sinceritate et tenerrima devotione ac honore, post illum
Christi, maximo prosequutus est semper el prosequitur. Maria etenim est Ecclesiae
unitatis, non modo potentissima oratrix, verum et fortissimum dulcissimumaque
vinculum,; omnes namgue orientis et occidentis fideles in una domo Ecclesia flii
sumus, qui unam Matrem agnovimus, veneramur, oramus diligimusque Mariam ».

Pag. 257, n. 18, linn, 12-14: « Non tamen... et exponatur ». Loco huius mi-
nus forte accurati hoc proponerem: « Expressiones, temporum mediorumque ne-
cessitate diversas, oportet ut recte intelligantur et exporantur, cum unius eius-
demque veritatis divinitus revelatae sint expressiones pro humano posse sincere
et fideles ».

N. 19: Integer videtur auferendus. .

N. 20: Cum fons veritatis revelatae non sint Patres ut humani doctores, sed
divina Traditio, cuius illi sunt et integritatis transmissores et explicationis ministri,
verius mihi videtur dicendum: linn. 27-30: « ... studium quoque Patrum... origo ».
« ... Studium quoque sacrae Traditionis a Patribus tum orientalibus tum occiden-
talibus summopere custoditae et expositae guod nostris diebus magno quidem ho-
nore iam est, magis etc. ».

N. 21: Ut iacet videtur instructio privata alicuius Sacrae Congregationis. Sug-
gerimus: « Hae occasione sumpta Concilium quoscumque sacrae scientiae cultores
monet ut omnino abstineant a condemnatoriis qualificationibus, positivam autem
sacrae veritaris elucubrationem in singulis guidem guaestionibus, potissimum vero
in exponenda doctrina de Ecclesia, proseguantur ».

Pag. 258, n. 22: Videtur pariter occasionalis instructio. Substituerem: « Qecs-
menismum verum, Hlum scilicet unius divinitus revelatae et traditae veritatis con-
fessione et christianae vitae in caritate conformis organica diversitate fulcitum, su-

scipientes reiicimus, ef reiiciendum praecipimus, falsum irenismum veritatis su-
sceptionem puram firmamque negligeniem et similitudines exiternas et sensa guae-
rentem »,

N. 23, lin. 23: «.. Ecclesia considerat... ». Ut Beclesiae fides de re lucescat
dicendum videtur: « Ecclesia agnovit, declarat, commendat et custodiri inbet ».

Pag. 260, n. 28, lin. 7: Ut vinculum visibilis Ecclesiae unitatis a Concilio
stabiliatur et profiteatur videtur addendum: « Igitur episcopi et pastores orientalis
Ecclesiae gregem sibi commissum regant et pascant libere, directe et adbibitis, cum
opus fuerit, consilits er apostolicis curis Romani Powntificis, qui Petri successor est
et visibilis in terris Christi Tesu, Supremi nosiri Pastoris, Vicarius ».

N. 29, linn. 14-19: « Qui ewnim... exbibeant » auferantur, Non enim soli la-
tini caritatem offenderunt; neque prudens est incusationem Ecclesiae vel in parte
fieri a Concilio.

N. 30, linn. 30-35: « A wvera... {(Mat. 5, 22) » auferantur. Iisdem rationibus.

Pag. 261, n. 31, lin. 21: « Erroribus tempore... ». Corrigenda expressio ne
incusentur illi qui, forte humanitus debiles, ministerium sincere adimplere conati
sunt sacrum. Ita: « Erroribus, bumanae debilitati, quae ministris bumanis Ecclesige
in boc mundo degentibus necesse est ut obveniant, debitis, tempore acto... ».

Pag. 262, n. 34, linn. 7-12: « Qua in re... (Ezech. 34, 2 ss.) » auferantur, ut-
pote Ecclesiae pastores deprimentes.

Pag. 262, n. 35, lin. 22: « ... aciem communem conira... » compleatur ne in-
differentismo religioso faveat, Ita: « ... aciem communem, sua quisque ex parte
et veneratione erga Deum veritatis et vitae sibi agnitum ef dilectum agens, contra
atheismum... etc, ». . ‘

Lin. 25: « Viribus unitéis... » mutetur in « viribus coniunctis... ».

Pag. 263, n. 37, linn. 5-9: Veritas Concilii et Ecclesiae conscientiae postulat
ita redigatur: « Haec Sancta Synodus ea libenter agnoscit, et ab omnibus fideli-
bus agnoscenda praecipit, ea quibus in historia traditionibus et institutis propriis
fratres orientales bene meriti fuere, prout clare testantur documenta ».

Pag. 265, n. 46, lin. 29: « .. promovenda sacrum...». Addendum propter
munus confirmandi Romanae Fcclesiae: « promovenda, et in posterum inviolabi-
liter servanda, cum, Dec miserante, obtenta fuisset sacrum ».

Pag. 266, n. 47, lin. 5: « ...sub caelo est natione seligantur... ». Addendum
ut salvetur discretic Romani Pontificis: « ... sub caelo natione, prout tempotum
conditio et negotiorum necessitas postulaverit, seligantur »,

Linn, 5-8: « Id autem... communis ». Ne Romani Pontifices accusari videantur
cortigendum: « Id autem quam maxime haec Oecumenica Synodus in memoriam
revocat omnium cuiusque gentium fidelium, quod omnes partes aequales Ecclesiae
tanquam membra unius corporis Christi, sub uno coalescunt Capite, qui neque
orientalis est neque occidentalis, sed Pater Communis, ab omnibus electus, ab
omnibus susceptus, a Deo omnibus sine distinctione datus, visibilis in terris Iesu
Christi Domini Nostri Vicarius ».

7
Exc.mus P. D. MARCELLINUS OLAECHEA LOIZAGA

Archiepiscopus Valentinus

Em.me Praeses, venerabiles Fratres,

Stylo brevi et sententia clara, quasdam animadversiones schemati
de unitate Ecclesiae: ut unum sint,’ proponere audeo.

1. De his quae minus exactae, ne dicam erroneae, in schemate ap-
parent: ' ‘

a) Pag. 251, lin. 7: Peccatum definitur tamquam « odium », et
confirmatur citatione Evangelii Ioannis. At non omne peccatum odium
sapit. Quis enim audebit asserere Petrum negantem odio habuisse Chui-
stum negatum? Saepe saepius peccatum et ignorantiam et debilitatem,
non odium, sapit. Nec citatio Toannis oppottune affertur in medium, cum
ibi non de peccato in genere, sed tantummodo de speciali peccato sermo
sit. Textus ergo schematis potest remanere prout iacet, omissis verbis
« quod est odium » et citatione Toannis.

b) Lector, etsi pronus ad rectam intelligentiam verborum sit,
non recte intelliget definitionem quae de Ecclesia proponitur pag. 251,
linn. 21 et 22. Tbi asseritur Ecclesiam esse « societatem electorum qui
cum Christo uniuntur et ab eo salutem consequuntur ». Sed non videtur
quomodo haec cohaereant cum his quae itetum atque iterum edocentur
a magisterio. Ecclesia non est tantum adunatio electorum qui salutem
consequuntur. In ipsa enim locum insuper habent iusti, qui possunt a
statu justitiae deficere, et peccatores qui, gratia Dei abutentes, peribunt.

¢) Accedit identificatio iurisdictionis cum charactere visibili Ec-
clesiae terrestris, pag. 252, lin. 32. Cum tamen multa ad potestatem
ordinis spectantia visibilia sint, v. gr. in ordinatione sacerdotali, in con-
fectione Sacramenti Eucharistici et in oblatione sacrificii Missae.

2) Tandem, pag. 253, linn. 28 et 30, non satis clatescunt diffe-
rentiae et relationes guae intersunt inter Ecclesias, terrestrem, invisi-
bilem et caelestem., Nam Ecclesiae invisibilis et caelestis videntur ibi
identificari. Nunc autem, Ecclesia terrestris elementum habet invisibile
quo animatur et alitur; et elemento invisibili Ecclesia insuper caelestis
ditatur.

- 2. Audivimus, et audituri erimus, ni fallor, Patres lamentantes sche-
mata duplici defectu laborare, defectu scl. rudioris et profusioris setmo-
nis. Schema de unitate Fcclesiae uberem copiam nobis affert verborum,
quae nec brevitatem nec suavitatem sapiunt:

a) Non sapiunt suavitatem verba, v. gr. « graviter errat », « er-
ror multo perniciosior », « calamitas nimis dolenda », « desperandum
sit », quae supprimenda credo. Ex altera parte, quae pag. 254, § 11,
dicuntur de Conciliis ¢t Romanis Pontificibus unionem cum Orientalibus
totis viribus olim procurantibus, quamvis historiae apprime respondeant,
suavius erit reticere, ne auto-defensionem sapiant.

b) In secunda parte schematis, 2 n. 13 usque ad finem, stylus
profusus superabundat. Sufficeret in genere meminisse elenchum me-
diorum quibus unio foveri posset; media supernaturalia: oratio, devotio
erga Beatam Virginem Mariam et caritas; media theologica: usus me-
thodi, verborum, fontium, apud Orientales usitata; media liturgica, psy-
chologica et practica. Alias decretum in sacram concionem vertitur,
guod absit.” Gratias, Dixi. :

In textu scripto tradito: ' de unitate Ecclesiae. * deest.

8

Exc.mus P. D. IOSEPH KHOURY
Episcopus Tyrensis Maronitarum

Em.me Praeses, venerabiles Patres et dilecti Observatores,

Loquar etiam nomine aliquorum fratrum episcoporum illius Eccle-
siae quae multum adlaboravit per saecula ad servandam catholicitatem
in oriente, ad adiuvandos quoque alios in reditu, servatis melioribus
relationibus quoque cum fratribus non-catholicis.

Schema decreti quod nobis proponitur et quod melius diceretur de
unione christianorum, ut iam dictum est, nobis videtur niti aliquibus
praesuppositis, quae seriam clarificationem appellant, animo irenico si-
mul et sincero, ita ut sic dictus oecumenismus, qui procedit ex sensu
indubitanter generoso et profunde religioso, non fundetur super acqui-
voca. ' -

1. Et primo quidem, fratres quos gquaerimus simul sunt orientis
et occidentis. Et nemini latet influxum reciprocum et relationes mutuas
inter hos et illos augeri de die in diem, praesertim temporibus nostris.
Unde minime convenit subiectum dividi ita ut de eadem re in quattuor
schematibus et mediantibus tribus commissionibus conciliaribus tractetur.,

2. Decretum hoc, quod ad omnes fratres dissidentes non dirigitur,
nedum omnes orientales videtur respicere, et patet etiam ex disceptatio-
nibus quae de eo usquedum auditae sunt, ita ut non appareat mereri

nisi titulum « Decretum pro Graecis », ad modum illius Florentinae sy-
nodi, quae tamen similia aliis consecravit. Et revera, sicut non est una
Ecclesia in protestantismo, sed plures inter se valde diversae, ita non
datur una Ecclesia orientalis sed plures, ut iam rectissime notavit em.mus
Liénart, Ecclesia nempe Nestoriana et illae Coptorum et Aethiopicorum,
Armenorum et Syrorum, Malabarensium et Malancharensium. Hae om-
nes Ecclesiae, cum catholicis Ecclesiis parallelis — ct nostra — veram
haereditatem habent antiquiorum patriarchatuum Alexandriae, Antio-
chiae, ut nihil de Hierosolymitano dicatur. Hae omnes importantissimae
sunt, tum propter numerum qui est plus viginta millionum, tum propter
traditionem christianam quam servant, praesertim Syriacam et Antioche-
nam genuinam, tum ctiam, propter spem eorum futuri laboris in pat-
tibus Asiae et Africae, non oblitis eorum meritis in evangelizatione, sae-
culis praeteritis, usque ad Indiam et Cinam, millionibus conversionibus
peractis et numerosissimis martyriis subitis. Hae omnes tandem Ecclesiae
a Byzantinis valde discrepant, et cum eis modus byzantinus loquendi
minime confert.

Porro patet schema nostrum aut illos ignorare, aut erga eas locu-
tione inapta uti. Quod iniuria etiam est ceteris Orientalibus Patriarchis
hisce praesentibus.

3. Patres orientales non debent praesentari ut patrimonium priva-
tum alicuius particularis Ecclesiae, ut saepe advenit, et ex contextu
schematis nostri apparet. Sunt enim Patres omnium orientis Ecclesiarum
quae eos uno plausu extollant, immo et totius Ecclesiae catholicae, quae
eorum tempore sola feliciter catholica exstabat. Et praecise quidem per
modum exempli: Athanasius et Cyrillus Alexandrini fuerunt, et contra
novam Romam, iuvante vetere, impugnati sunt; Chrysostomus et Na-
zianzenus Antiocheni exstiterunt, et, si in sedem Constantinopolitanam
sederunt, fuit per tempus valde breve et non in pulchriorem finem, ad
sedem romanam etiam appellantes; Basilius et Nyssenus nihil cum ci-
vitate imperiali commune habuerunt, et de schismate antiocheno alibi
conversati sunt. Ergo hi Patres et ceteri, omnes minime debent traditioni
pure byzantinae annexari, nec a cetero oriente, immo et ab occidente
alienos computari,

4. Et hoc nos ducit ad considerationes sat graves. De mutua rela-
tione inter orientem et occidentem res omnino exaggeratae in hac sacra
aula auditae sunt. Exaggeratio autem iustae causae nihil prodest; e con-
tra magnum nocumentum affert. Dictum est v. gr. « Oriens est Oriens
et Occidens est Occidens; Oriens nihil Romae debet; sunt Ecclesiae pa-
rallelae, etc. ». Liceat nobis, qui etiam orientales sumus, a sic dictis
valde discrepare. Ecclesia Christi equidem una est, et sedes Petri unica.

Et hoc ipsum a Patribus nostris otientalibus didicimus. Una est aposto-
lica sedes in occidente, sed plures in oriente exstant, scl. Petri etiam et
Iacobi et Marci; et minima apostolicitate fruit illa Ecclesia quae prae-
potentiam quaesivit a sua praeeminentia civili, propter quam multas
Ecclesias e sinu catholicitatis propulsit, suos quoque pupillos in fide
cum ea in separatione deduxit. Nunc autem super stat memor gloriae
peractae reducta ad proportionem parvae diceceseos ab ipsis filialibus
tertia Roma et ceteris discussa. Non ergo construenda est unio super
mythos, sed super realitates, si liceat dicere, super cathedram unicam
quae est Petri, amantem et amatam, comptehensivam et comprehensam,
totius Ecclesiae fidem servantem et disciplinam renovantem etiam suis
sacrificiis et augusto exemplo. Oriens non est Oriens, et Occidens Oc-
cidens. Sicut in Christo enim nec Graecus nec Barbarus, ita etiam nec
Oriens nec Occidens, sed nova creatura. Unus eget altero, unus debet al-
terum respicere, alter debet alterum sequi. Iter unilaterale Ecclesiae pa-
rum prodest, sed multo minus lethargia. Olim forsan aliquis sensus culpa-
bilitatis catholicis nimis defuit, hodie, secundum aliquos, soli catholici
deberent « mea culpa » dicere. Nec hoc, nec illud. Caritas, ita, et multa;
sed non servilitas erga qualemcumque partem.

5 et ultimo. Ceterum quod ab aut pro orientalibus exigitur legitime,
etiam a et pro tota Ecclesia optatur. Scl. v. gr.: renovatio liturgica pro-
funda, increscens amor Scripturae et Patrum, reditus semper repetitus
ad Spiritum Evangelii, affirmatio apostolicitatis episcopatus et collegia-
litatis Ecclesiae cum et sub Petro, decentralizatio quaedam regiminis et
positiva connexio Ecclesiarum inter se, applicatio in occidente eorum
valorum quos feliciter servavit orientalium traditio et orientalibus illo-
rum progressuum quos latini mirabiliter consecuti sunt; deductio in pra-
xim doctrinae constantis Pontificum Romanorum circa respectum debi-
tum traditionibus orientis et nihilominus elaboratio unius legislationis
et unius doctrinae conciliaris et orientalibus et occidentalibus, servatis
pro unoquoque servandis, ita ut magis eluceat unitas et aequalitas inter
fratres; reductio etiam animi nimis iuridici et mere administrativi, et
diffusio huius spiritus humanitatis et humilitatis et oboedientiae Spiritus
Sancti ductui, quem in faciem Ecclesiarum omnium Ioannes Romanus
Pontifex mirabili modo illustrat.

Hae videntur media efficacia ad instaurandam aut saltem praepa-
randam unionem inter christianos, de quibus silet potius schema nostrum.
Ergo dicendum nobis eum cum aliis duobus schematibus de oecumeni-
smo, cura commissionis theologicae et secretariatus unionis elaboratis,
in unum reduci debere et in tractatu generali et completo de Ecclesia
includi. Tta tamen ut appareat opus unionis esse non unius personae



CONGREGATIO GENERALIS XXIX 671

aut Ecclesiae particularis, sed omnium christianorum et universarum
Ecclesiarum, consideratione habita modo debito earum venerabilium
orientis Ecclesiarum ad quas onus et honor fuit nobis vestram fraternam
attentionem revocare. Gratias! [Plausus].

9

Excmus P. D. MICHAEL DARMANCIER
Episcopus tit. Auguritensis, vic. ap. Insularum Vallis et Futuna

Venerabiles Fratres,

Schema nobis propositum sinceram erga fratres separatos caritatem
exprimit. Erga illos enim verbis non utitur nisi reverentia amoreque ple-
nis; quod valde novum in textu conciliari apparet, notatu dignum et in
postetum valde commendandum.

Etsi, revera, sine caritate reconciliationis operi impares omnino su-
mus, illi tamen accedere debet humilitas ac, si res ferat, poenitentiae
spiritus; secus enim hujusmodi quaestiones haud recte intelleguntur, His
autem characteribus hoc schema meo quidem iudicio' magis pollere
deberet,

De hac re non iterabo quae tam excellenter a rev.mo De Smet iam
dicta sunt, quorumque grato animo memores sumus omnes. Mihi tamen
fratres orthodoxos in memoriam peculiariter revocanti, fateri liceat in
hoc schemate Romanam Ecclesiam propriae historiac anteactae nimis
contentam videri nec satis consciam delictorum quae tam a membris
quam a praesulibus eius sunt patrata. Quorum aliqua efferam exempla.

1. In par. 7, lin. 10, legimus: « Proh dolor! lamentatur Mater Ec-
clesia divisiones et schismata, quae in sinum suum per iniuriam tempo-
rum et fragilitatem hominum irrepserunt ». Ecclesia Mater certe lamen-
tatur divisiones, sed quare aperte non fatetur sese pro sua parte ad
schismatum originem saltem indirecte propriis infirmitatibus contulis-
se? Melius esset si cum Hadriano papa VI confiteremur divisionem Deum
permisisse propter peccata hominum ac praesertim sacerdotum et prae-
latorum.

2. In par. 11, linn. 32-35, legimus: « Ecclesia Catholica ... nun-
quam ab opere cessavit ut communionem omnium in Christo credentium
ubique instauraret, mediis divinis et humanis adhibitis ». Quis fratrum
orthodoxorum his verbis assentire poterit? Pluries, enim, temporum de-
cursu, legati vel procuratores Ecclesiae Romanae improbe et dominandi
studio cum orientalibus egerunt. Sufficiat in mentem revocare quo modo
card. Humbertus ad Michaelem Cerularium se habuerit,

3. Gratias agimus huius schematis auctoribus qui ad Litteras Ency-
clicas Leonis XIII Orientalium dignitas referunt, in quibus Litteris quid-
quid ad relationes cum Orientalibus pertinet firmum et optimum fun-
damentum invenit. Verumtamen hae ipsae Litterae Encyclicae in gravis-
simis quidem rebus interdum violantur, de quo queri solent fratres no-
stri Ecclesiarum catholicarum orientalium, suis traditionibus tam fer-
venter inhaerentes, penitusque perspicientes munus quod ipsis in re
oecumenica erga orthodoxos incumbit.

Eorum duo recentiora exempla memoranda sunt, scilicet: Ius Cano-
nicum Orientale a Sancta Sede, in titulo de persomis recenter edito,
iusta et traditionalia iura patriarchis non tribuit; de cetero, duobus annis
elapsis, vetitus fuit communitatibus orientalibus i# America® usus li-
turgicus linguarum vernacularum, quod decretum, deinceps a Summo
Pontifice feliciter revocatum, nihilominus manifestat indebitam immix-
tionem Supremae Congregationis Sancti Officii in res liturgicas orientales
ad illam non pertinentes. Duo quidem praedicti actus, qui, utpote aucto-
ritatis abusus, fratres nostros graecos melchitas eorumque venerabilem
pattiarcham tantum offenderunt, pessime orthodoxos affecerunt.

4. In par. 27, linn. 34-36, Ecclesia latina conatur corrigere opi-
nionem in oriente vigentem quod latini velint iura privilegiaque orien-
talium minuere..." Illa tamen intentio ad effectum non perveniet nisi
Concilium, sicut clarissimus relator huius schematis commendavit, so-
lemnem actum posuerit unde impossibiles in posterum fiant praedictae
orientalium dignitatis deminutiones.

In hac via wmitatis* non progrediemur nisi illa humilitate ducti
quam S. Evangelium ante nos in aula semper apertum tantis verbis incul-
cat, et Summus Pontifex Ioannes XXIII instanter commendat.

Huic schemati, in sensu supra dicto emendato, libenter assentiam.
Sed aliunde legimeus * in schemate de Ecclesia, caput ...° XI cui titulus
inscribitur de oecumenismo, cuius inspiratio a principiis praesentis sche-
matis satis discrepat. Ad quam contradictionem solvendam et ad supra-
dictas emendationes faciendas, humiliter * propono totam hanc de oecu-
menismo materiam ad competentem commissionem, scilicet secretaria-
tum pro unitate, committere. Dixi.

In textu scripto tradito: * deest. * deest. * De hac quidem re gau-
demus. * deest. 5 stupens reperi. ¢ quoddam. 7 deest.

10

Exc.mus P. D, DOMINICUS HOANG VAN DOAN
Episcopus tit. Saccaeotenus

Venerabiles Patres, Qbservatores dilecti,

Liceat mihi pauca animadvertere citca schema de Ecclesiae unitate.

1. Neminem latet quod, non obstante magna discrepantia, maxima
exsistit relatio inter hoc schema de Ecclesiae unitate et illud schema
de Ecclesizge Oecumenismo, seriei 11, cap. XI, pag. 80.

Nunc autem ad evitandam confusionem, repetitionem, necnon su-
spicionem ex parte fratrum Protestantium, Anglicanorum et aliarum de-
nominationum chtistianarum, propono ut utrumque redigatur in unum.

Sufficit ponere principia eaque applicare ad communitates sive ca-
tholicas romanas, sive protestantes, sive Ecclesias dissidentes orientales,
sive communitates separatas occidentales. Et in expositione argumentorum
procedendum est modo christiano, modo fraterno ac humano, magis quam
auctoritativo, sicut iam dixit card. Liénart.

2. Citatio Bibliae non est iuxtapositio textuum sacrorum; oportet
coordinare rationabiliter citationes, ita ut veritas appareat et ita ut mens
humana ducatur faciliter ad agnoscendam veritatem; mens enim humana,
sicut dixit S. Thomas, procedit dividendo, componendo, et sic ordinate
ad veritatem accedit. :

3. In n. 2, ubi verba inter uncos posita indicant: « De Ecclesia ter-
- restri et caelesti », sed natura Ecclesiae terrestris non bene manifesta-
tur, quia nos non legimus nisi « Corpus mysticum », « societas electorum
qui ad Christum uniuntur », etc. Nunc vero Ecclesia terrestris constat
ex hominibus et quidem hominibus habentibus ossa et carnem, nempe
ex hominibus concretis et individuatis. Unde Frclesia terrestris est vi-
sibilis. Iterum ibidem dicitur « electorum », « societas electorum », et
etiam non clare manifestatur natura Ecclesiae visibilis, quia iuxta Evan-
gelium, praesertim ex S. Matthaeo, cap. 13 ubi sunt septem parabolae
quibus optime monstratur natura Ecclesiae visibilis, in Ecclesia terrestri
nen solum sunt boni sed etiam mali, non solum electi sed etiam vocati.

Unde propono ut ibi addatur: « Ecclesia Corpus Mysticum, societas
visibilis electorum ac vocatorum... ».

Et idem ibi, quando dicitur: Ecclesia caelestis consummabitur (in
n. 4), ego propono dicendum esse « consummata », nempe « Ecclesia
consummata in caelis » et « Ecclesia terrestris adhuc militat contra dia-
bolos, contra omnia mala... » etc.

43

Habeo adhuc multas animadversiones; sed quia iam factae sunt ab
aliis, et sic ego eas omitto, et tradam disceptationem rev.mo sectetario.
Dixi.

Textus scripto traditus:

Liceat mihi pauca animadvertere circa procemium schematis de wwmitate Eccle-
sige pag. 251.

1. Neminem latet quod maxima est connectio inter hoc schema de Ecclesiae
unitate et illud schema de Ecclesiae Oecumenismo, seriei 11, cap. XI, pag. 80;
idem enim substantialiter invenitur in utroque.

Nune autem ad vitandam repetitionem humiliter propono ut utrumgque schema
redigatur in uaum, _

Sufficit ponere principia eaque applicare ad communitates sive catholicas ro-
manas, sive orientales dissidentes, sive occidentales separatas, ut inde deducantur
conclusiones et normae pro omnibus.

2. Citatio Bibliae non est pure et simpliciter iuxtapositio textuum biblico-
rum; sed oportet citationes rationabiliter coordinare, disponendo secum prius et
posterius, ut mens ad veritatem agnoscendam faciliter ducatur; mens enim humana,
secundum divum Thomam, procedit dividendo et componendo et ordinatim ad ve-
ritatem accedit.

3. N. 2: verba inter uncos posita sic leguntur: De Ecclesia terrestri et cae-
lesti. Attamen natura Ecclesiae terresitis ambigue monstratur, quia in hoc numero
vocatur Ecclesia societas electorum qui cum Christo uniuntur et ab eo salutem
consequuntur.

Ecclesia tettestris comstat ex hominibus concretis et individuatis; in Ecclesia
sunt non solum boni sed etiam mali, et tam electi quam vocati pertinent ad Eccle-
siam terrestrem.

Audeo proponere addere adverbium « visibilis » ante vocem « societas » in
n. 2. Ttem ibidem dicendum est « vocatorum ». Sic correctus, n. 2 ita legitur:
« Hoc Corpus Christi est Ecclesia, societas visibilis vocatorum et electorum qui
cum Christo uniuntur et ab eo salutem consequuntut »,

4, N. 4, lin. 2, loco « consummabitur » dicendum est « consummata »; sic
correctus textus ita legitur: « Hinc est duplex Ecclesiae status, Ex una parte, iam
cum Christo consummmata, Ierusalem nova etc. ».

Aliae sunt adhuc animadversiones, sed quia factae sunt ab aliis, ideo inter-
rumpo.

11

Exc.mus P. D. VINCENTIUS ENRIQUE Y TARANCON
Episcopus Celsonensis

Venerabiles Patres,

Placent schematis res et elocutio, maxime spiritus quo informatur.

Manifesto perspicitur Ecclesiae studium pastorale, quae omnes chri-
stianos coadunatos cupit, et eximia caritas qua fratribus a nobis disiectis
consulimus...!

Aliquid tamen subnotandum habeo quod ad priorem partem sche-
matis attinet.

Prior pars eam prodit doctrinam quae fundamenta normis subse-
quentibus praebet; eadem prospicit finem decreti intentum in doctrina
exponenda sicuti iam explicatum fuit ab ipsa commissione praeparatoria.
Quod quidem aptum et legitimum mihi videtur, dum hoc laudabile in-
tentum expositionem doctrinae diffusam aut obscuram minime reddat;
adhuc etiam ipsam veritatem non sine magno periculo erroris aut de fide
deductionis tradere non cogat. Vitanturne talia pericula in hac priore
parte doctrinali? Non ausim affirmare, immo magno teneor metu ne doc-
trina vera, ita proposita, ambiguis et erratis interpretationibus ansam
praebeat,

Brevitatis gratia, unum tantum exemplum proponam: in n. 6 dici-
tur; « Christus est Caput omni modo, in omni ordine, sub omni re-
spectu... Petrus vero, vel eius successor, est caput modo vicario, et gui-
dem in ordine iurisdictionis, sew Ecclesiae visibilis ».

Haec pronuntiata vera sunt. Sed ut indicantur, maxime in contextu*
'nonne ansa praebetur distinctioni nimis frequenti his temporibus inter
« Ecclesiam caritatis » et « Ecclesiam iuridicam », ut si duo diversa es-
sent, et quodam modo, disiuncta et extranea, ut duae lineae parallelae
simul protractae quin mutuo interferantur?

Certum est enim in Ecclesia — Corpore Christi — duas species
aut partes esse, sed ambas essentiales mutuo influxu mutuaque coniunc-
tione. Ut in Christo duae sunt naturae sub unitate personae et duo sunt
in homine elementa distincta quid unum constituentia; sic nempe Ee-
clesiae interius exterius, supernum humanum ita unum efformant, ut
isti duo aspectus, salva opera Christi, disiungi nequeant.

Verum est etiam in schemate dilucide explicatum esse, quare no-
stri dilecti fratres nomine christiano etiam insigniti, Christi ut nos
etiam studiosi, et eum sequi cupientes, vitae divinae etiam sint parti-
cipes, et possint uniti esse cam Christo. Sed praeterite non possumus
hoc extra modum rectum esse a Christo stabilitum.

Illi sunt bona fide. Quidquid per eos est, omne ut Christo serviant,
sine dolo malo faciunt. Et « facienti quod est in se, Deus non denegat
gratiam ».

Sed ut in Christo theologi loquuntur de « communicatione idioma-
tum »; et in homine corpus et anima sociantur et sibi mutuo influunt,
sic in Ecclesia vita supernaturalis alte insedit et vivificat structuras juri-
dicas et humanas, quae structurae eatenus tantum dici possunt Ecclesiae
propriae, quatenus in mundum vitam supernaturalem producunt...’

Praeterea ex istis propositionibus, ut in schemate exarantur, sequi

videtur coniunctiones fidelium cum suis pastoribus, membrorum corpo-
ris cum capite, visibili ordine iuridico tantum contineri, ut ab auctori-
tate publica membra cuiuslibet societatis humanae perfectae pendent.

Id liquet, ut in n. 4 schematis dicitur, quod « Oportet proinde ut
(Ecclesia) structuris societatis humanae utatur », et quod Ecclesia...*
est societas perfecta. Hoc tamen nude teneri non potest, Ecclesiam esse
similem societatem societati civili, rationemgue qua eius membra et
caput consociati eamdem esse ac societatis cuiuslibet.

Aliae namque societates sunt ordinis solius furidici, Sufficit actus
juridicus ut ad eas accedatur. Ecclesia vero vi gaudet supernaturali quae
ita suas structuras iuridicas permeat, ut novus ortus requiratur — sacra-
mentum regenerationis Baptismus dicitur — ad efus civitatem adipi-
scendam.

Et Baptismus, ut reliqua sacramenta, Ecclesiae sunt patrimonium,
ipsaque per suos pastores administrat, ut per eadem supernaturalis vita
ad animas evadat. Ut in ipsa liturgia asseritur: « Deus, qui apostolis tuis
Sanctum dedisti Spiritum » — legimus in Confirmationis ritu — « et
per eos eorumque successores ceteris fidelibus tradendum esse volui-
stj », Fidelium respectus cum suis pastoribus — episcopo, Romano
Pontificce — non solum iuridici sunt, sed etiam vitae pleni. Romanus
Pontifex ut sponsor et praeses nostrae unionis cum Christo. Episcopus,
ut anulus, fideles jungit cum Romano Pontifice et cum Christo. Viae
juridicae sunt tamquam rivuli proprii quibus vita supernaturalis effluit
in hominum sanctificationem.

Mea itaque sententia est, dilucidius exponi doctrinam oporteret,
ut haec pericula praeoccupentur, hanc mutuam dependentiam duorum
aspectuum Ecclesiae significando, et declarando quomodo potissimum
« in ordine iurisdictionis », optimo iure fiat « societas eorum qui in
Christo uniuntur et ab eo salutem consequuntur », Dixi,

In textu scripto tradito: * Et ipse tenor praeditus est ea indole haud semel
in hac aula conciliari ostenta. ? deest. 3 Hae sunt ustae rationes, et veri
Christi modi, et hoc duplici respectu Christus suam unicam Ecclesiam constituit.
* jurisconsultis auctoribus.

12
Exc.mus P. D. REGINALDUS ADDAZI

Archiepiscopus Tranensis et Barolensis

Venerabiles Pawes,

Circa schema constitutionis de Ecclesiae unitate haec quae sequun-
tur animadvertere mihi fas sit.

1. Omitto sermonem de hoc schemate inserendo in schema consti-
tutionis de Ecclesia, tamquam eius parte integrali, quia iam hoc sensu
ptovisum est, ut nobis nuntiavit exc.mus secretarius huius Sacrosancti
Concilii.

2. Circa titulum praesentis schematis, mihi videtur melior esse iste,
scl. de Ecclesiarum unione quam ille de Ecclesiae unitate. Nam unitas
est nota seu dos Ecclesiae et de hac nota non agitur impraesentiarum,
saltem, ut dicitur, ex professo. Agitur e contra de opportuna actione
ab Ecclesia latina exercenda hoc fine, ut fratres separati revocentur ad
"domum Patris. Haec actio, Deo benedicente, operatur unionem, et non
unitatem; nam unitas, ut iam sapienter dictum est in hac aula, semper
est in Ecclesia sicut quaedam proprietas, quae naturaliter ab eius na-
tura fluit.

3. Hoc schema mihi videtur nimis prolixum, ut ceteroquin sunt
ctiam alia schemata, quae nobis iam exhibita sunt. Potius quam decreta
synodalia, schema istud profert optima exemplaria seu specimina pasto-
ralis homiliae. Videantur, v. gr., nn. a 13 ad 17, in quibus suggeruntur
media supernaturalia adhibenda ad consequendam unionem. Optima
quidem sunt ista media et necessatia, sed paucis lineis indicari potetant,
quin recurteretur ad duas fere paginas. Pluries in hac aula audivi Patres
conqueri de indole nimis scholastica schematum. Unusquisque utique
in suo sensu abundet; sed utinam a scholasticis,” et imprimis ab eius
principe, S. Thoma Aquinate, unum hoc saltem addisceremus, nempe
multa, profunda et solida dicere verbis paucis, concinnis et clatis!

Occasionem nactus, rogo vos, venerabiles Patres, ut sinatis me can-
dide mentem aperite circa rem non patvi momenti. Perplures Patres ita
sunt « pastoralitate » (sit venia verbo) imbuti, ut videantur parvipen-
dere theologiam sic dictam speculativam seu systematicam. Frequens con-
questus resonuit in hac aula quod istud vel illud schema est nimis scho-
lasticum et patum pastorale. Liceat dicere quod docere veritatem ut est
in se, est munus summe pastorale, quod propterea nec negligere pos-
sumus nec pessumdare. Sed quemadmodum, ut docet S. Thomas, « in-
tellectus speculativus extensione fit practicus »...7, ita theologia specu-

lativa, quatenus nostrum ministerium inspirat et ducit, fit practica, seu,
si melius placet, fit pastoralis. Non possumus igitur fructuose adlabo-
rare ad fratrum separatorum reditum sine perspicua et integra veritatum
catholicarum expositione.

4. Quoad res in schemate contentas haec duo solummodo® adno-
tare placet:

a) In pag. 251, sub n. 2, sermo fit de Ecclesia « terrestri et cae-
lesti », Utraque Ecclesia ad modum unius definitur: « Societas electo-
rum ». Si electi, juxta currentem terminologiam, intelleguntur praede-
stinati (Omnes praedestinati — sctibit S. Thomas — sunt electi a
Deo..."), non mihi apparet bona ista definitio. Timeo ne confundenda
sit cum duabus propositionibus Ioannis Huss, a Concilio Constantiensi,
sess, XV, tamquam haereticis damnatis. Prima sic sonat: « Unica est
Sancta universalis Ecclesia, quae est praedestinatorum universitas »;
altera sic: « Praesciti non sunt partes Ecclesiae ». Tudicet haec sacro-
sancta Synodus de veritate horum meorum verborum. Utcumque res se
habeat, puto melius a S. Thoma definiri Ecclesiam « Congregationem
fidelium »...° '

b} In pag. 261, sub n. 31, ad linn, 18, 19 et 20, legitur: « non
tumidum pharisaeum, sed humilem secuti publicanum, pectora petcu-
tiamus, misericordiam divinam supplici voce implorantes ». Cur? Quia
etiam Ecclesia Romana, ut ex contextu eruitur, suis erroribus, sua in-
comprehensjone, fuit causa illius dirissimi schismatis, quo Ecclesiae
Orientales seiunctae sunt ab unitate ovilis Christi.

Duco non esse valde honorificum pro Concilio Oecumenico Vati-
cano II, verbis licet implicitis, condemnare Sanctissimos Pontifices Ro-
manos, qui Ecclesiam universalem moderabantur, quando schisma con-
summatum fuit. Ad pacem restituendam cum fratribus separatis non
petimus ut ipsi pectora sua percutiant coram nobis; sed neque nos, hic
collecti cum Petro et cum eo Ecclesiam docentem efformantes, debe-
mus coram eis prosterni et humiliari, pectora percutientes. Redeant fra-
tres separati, sive orientales sive occidentales, redeant ad domum Pa-
tris, lites, dissidia et iniurias superiorum saeculorum una nobiscum obli-
viscentes. Ad eorum reditum viam quam maxime sternere volumus, sed
sine ulla, vel minima veritatis seu dogmaticae, seu historicae, minu-
tione. Redeuntes maxima animorum laetitia excipiemus et amplectemur,
una voce concinentes psalmum fraternae exsultationis: Ecce quam bo-
num et quam iucundum habitare fratres in unum...* Dixi.

In textu scripto tradito; ' scholastica. 2 (I1 11, q.4,a. 2ad3). ? deest.
*1,q.23,a.4. *° (Opusc. 6 super Unam Ecclesiam Catholicam).  * (Ps, 132).

13

Exc.mus P. D. ALEXANDER SCANDAR
Episcopus Lycopolitanus

Em.me Praeses, venerabiles Patres,

Testamentum Christi fuit #¢ omnes unum sint. Pro hac unitate, ipse
ad Patrem orationem habuit in ultima coena, pro suis apostolis eorum-
que discipulis, ut sint in unitate consummati, Ipse voluit ut simus filii
unius Patris, greges unius ovilis, cuius ipse est pastor invisibilis, et, per
Petrum, Pastorem visibilem eiusque successores perglt regere Eccles1am
suam.

Nos omnes ad hanc unitatem adlaborare debemus, ut tollatur ¢ me-
dio scandalum quod mundo praebetur ob christianorum divisionem. Ad
hanc unionem obtinendam sequi non debemus sensum vacuum, sed ra-
" tionem a fide illuminatam.

Ego ipse non sum natus catholicus, sed ad catholicam fidem accedi
gratia Dei adiuvante. Adlabotavi per quadraginta annos inter fratres
meos in Aegypto, ut ad unionem cum Sede Apostolica redeant, adhibitis
mediis in quantum in me est, ut difficultates et praeiudicia tollerentur.
Inter ista media adhibita, et quae habent maiorem influxum, experien-
tia duce, adnumeranda est maxima fidelitas in observandis ritibus litut-
gicis antiquis Ecclesiae nostrae Alexandrinae, ita ut nemo, ad nostras
ecclesias pergens, extraneum se videat.

Ad hanc unionem obtinendam, sedem meam Lycopolitanam confra-
tri meo episcopo copto dissidenti in eadem civitate residenti, cedete pa-
ratus sum.

In hac aula conciliari sermo fuit his ultimis diebus de Ecclesia orien-
tali, et ab aliquibus orthodoxa vocatur, ut distinguatur ab FEcclesia oc-
cidentali seu latina et catholica. Quin loquor de etymologia verbi sed
de eius applicatione, in otiente omnes fratres nostri orthodoxos se
vocant, quin profiteantur easdem doctrinas. Quisnam inter eos orthodo-
xus est? Dogmata enim diversa ab utraque parte profitentur, ita ut reapse
non una Ecclesia habeatur, sed plures. Num orthodoxa illa est quae
admittit tria prima Concilia, an illa quae septem admittit? Num ortho-
doxa illa est quae Concilium Chalcedonense venerat, admittendo in
Christo duas naturas, an illa quae idem Concilium reiecit? Iam inter hos
orthodoxos unitatem non invenio neque fraternitatem. Affirmatur dog-
mata eadem esse inter catholicos et orthodoxos, excepta dogmata de

primatu et de infallibilitate. Attamen alia dogmata reiciunt, ita ut clare,
duce experientia, ad unionem obtinendam, debemus:

1. Reicere dogmata de purgatorio, de iudicio particulari, et admit-
tere animas post mortem in aliquem locum, quem ignoro, deteneri
usque ad diem iudicii universalis. Et tunc, ad quid suffragia et preces
pro defunctis?

2. Deberemus divortium admittere in quibusdam casibus quae sep-
tem apud eos numerantur, et proinde non haberetur indissolubilitas quae
est fundamentum sacramentalitatis matrimonii christiani: « Magnum
Sacramentum est... Unio Christi cum Ecclesia ».

3. Reiicere etiam deberemus cum aliquibus decem et tria Concilia,
et cum aliis decem et septem, ut unio obtineatur. Numquid Patres horum
Conciliorum nihil statuerunt? Sed regredi debemus ad saeculum v vel x1
et considerare deberemus Ecclesiam vita destitutam et sine ullo pro-
gressu. Attamen Ecclesia est viva, dynamica, et qui vitam dicit, eo ipso
motum, progressum et evolutionem intendit.

Unionis problema non est quid sentimentale, res gravis est et sum-
mi momenti. Ecclesia enim depositum fidei nullo modo laedere vel sacri-
ficare potest. Id quod semel definitum est ut dogma credendum, tangi
non potest.

Fratres nostros diligamus et nobiscum in eadem domo simul habi-
tare optamus, fide tamen intacta manente pro qua vitam nostram libenter
sacrificamus, sed veritates fidei nequaquam tangentur. Christum Domi-
num, Fratrem nostrum communem, oramus ut mentes illuminet, corda
moveat et ad unitatem in veritate adducat nos, oriens et occidens, a
septemtrione ad meridiem, omnes nos unam, sanctam, catholicam et apo-
stolicam Ecclesiam efformamus.

Concede, Domine, ut quotidie dicimus in Missa S. Basilii, concede
pacem et unitatem Ecclesiae tuae catholicae-orthodoxae, quae in uni-
verso orbe terrarum diffusa est, benedic eius fideles et omnia ovilia. Dixi.

14
Exc.mus P. D. IOSEPH KOESTNER

Episcopus Gurcensis

Em.me Praeses, venerabiles Patres Counciliares,

Ne patientia vestra nimis abutar, liceat mihi ex eis quae secretaria-
tui transmisi ad unum tantum punctum aliquam animadversionem fa-
cere, et quidem ad n. 35, pag. 262. Ibi dicitur: « Potestas tenebrarum

et princeps mundi huius magnam partem generis humani iugo suo sube-
git »; et postea: « Exhortatur proinde QOecumenica Synodus omnes qui
Christi nomine gloriantur ut aciem communem contra gliscentem athei-
smum et materialismum constituant... » etc.

Locutio huius numeri videtur aliquantulum mutanda, ne suspicio
oriatut, certe iniuste, Conciltum agere res politicas, quod forsan fratri-
bus sub potestate regiminum atheisticorum damno esse posset. Prop-
terea proponere velim ut votum in hoc n. 35 delineatum, quod sine
dubio est optimis rationibus fundatum, modo positivo exprimatur sic
vel aliis verbis: « Oecumenica Synodus omnes qui Christi nomine glo-
riantur enixe rogat et invitat ut ad tuendam fidem et legem Domini nec-
non ad defendendum commune pattimonium civilitatis christianae si-
mul coadlaborent ». Dixi.

Textus scripto traditus:

Schema valde laudandum mihi videtur, sed liceat mihi aliqua ad due puncta
animadvertere:

1. Ad pag. 262, In n. 34 dicitur: « Ipsi sacri locorum praesules et antistites
quibus portio gregis Christi commissa est, colloquia et conversationes cum fra-
tribus dissidentibus opportune foveant et promoveant ». Quaeri posset, utrum
sapientes normae, quae a S. Sede pro colloquiis oecumenicis iam datae sunt, etiam
stante hac paragrapho adhuc suum vigorem retineant; quod omnino optandum vi-
detur, cum catholici in rebus theologicis non bene exculti argumenta non bene
perspiciant et sic quandoque potius in dubitationes vel errores duci possint. Hoc
autem certe rei oecumenicae non proderit.

Propterea proponere audeo, ut adiungatur in lin. 5, n. 34: «salvis in hac
te decretis a 8. Sede iam datis ».

2. Ad n. 35. Locutic huius numeri videtur aliquantulum mutanda, ne suspi-
cio oriatur, certe per nefas, Concilium agere res politicas, si dicitur: « Potestas
tenebrarum et princeps mundi huius magnam partem generis humani iugo suo
subegit... Exhortatur proinde Oecumenica Synodus omnes, qui Christi nomine glo-
tiantur, ut aciem communem contra gliscentem atheismum et matetialismum con-
stituant etc. ».

Locutio posset forsan fratribus sub potestate regiminum atheisticorum damno
esse.

Propterea proponere liceat, ut hic n. 35 magis positivo modo loquatur, scl. sic
vel aliis verbis: « Oecumenica Synodus omnes, qui Christi nomine gloriantur, in-
vitat, ut ad tuendam fidem et legem Christi necnon ad defendendum commune pa-
trimonium civilitatis christianae simul coadlaborent ».

15

Exc.mus-P. D, ALFREDUS ANCEL
Episcopus tit. Myrinensis, aux. Lugdunensis

Venerabiles Patres,

Aliqua de necessitate recognoscendi quasdam partes buius schematis
atque illud inserendi in unico textu « de unitate Ecclesiae » directe se-
cretariatui tradam.,

Hodie tamen ' de necessitate humilitatis et abnegationis ad foven-
dam unitatem aliqua vellem addere iis quae, in nostro textu, iam pul-
cherrime dicta sunt, ita ut melius intelligatur quid sit haec humilitas
quae a nobis petitur,

1. Humilitas de qua loquimur nequaquam debet esse renuntiatio vel
minima veritatis, sive sub respectu fidei, sive sub respectu historiae.
Nulla ceteroquin datur veri nominis humilitas, ubi deest plena veritas.
Semper autem recordari debemus nos non dominos esse veritatis sed
setvos; neque veritas nostri est, sed nos veritatis sumus. Unde non suf-
ficit gloriari quia veritas semper in Ecclesia infallibiliter permansit, sed
potius humiliare nosmetipsos debemus quia saepius non secundum ve-
ritatem ambulavimus, 4

2. Haec humilitas nullo modo Ecclesiae amori obstat. E contra,
sighum est maximae erga Ecclesiam dilectionis.” Certo erraret qui Ec-
clesiam Sanctam Dei iudicare auderet vel, quod peius csset, eam despi-
ceret, sed etiam erraret qui Ecclesiae amoris praetextu, filiorum eius
culpas vel defectus admittere nollet. Ecclesia revera in se sancta est
atque semper immaculata Christi sponsa manet; sed, proh dolor!, rugas
et maculas saepe membra Ecclesiae contraxerunt. Si ergo propter Ec-
clesiae amorem, illam sine ruga neque macula volumus esse, debemus
confiteri peccata nostra atque de illis poenitentiam agere ut penitus
tollantur. _ | | N

3. Opus unitatis ex parte nostra, absque vera et operosa humili-
tate fieri non potest. Necessario reiicienda est humilitas ficta quae quasi
modus esset fratres nostros alliciendi; neque sufficit humilitas quae, quam-
vis sincera, in verbis tantum manifestaretur. -

Ideo debemus coram Deo et hominibus confiteri nos ignorantia, de-
fectibus atque etiam culpis nostris, partim esse reos huius tam dolendae
divisionis; neque agnoscere sufficit defectus antecessorum nostrorum,
quod facilius esset, sed defectus nostros hodiernos confiteri etiam debe-
mus; neque tandem sufficit de eis in generali deplorare, sed in particu-
lari debemus illos denuntiare,



CONGREGATIO GENERALIS XXIX 683

4. Humilitati tandem adiungi debet abnegatio ut porta ad unionem
plenius aperiatur. Abnegatio iam requiritur ut defectus omnes e medio
tollantur, quod non potest fieri nisi multo et perseverante conatu.

Sed abnegatio adhuc requiritur ut unitatis amore, valedicamus qui-
busdam traditionibus humanis quae, non de iure quidem sed de facto,
unitati obsunt. In talibus quaestionibus, nullo modo efficaces essent
disceptationes. Possumus, sane, argumenta nostra movere, alii autem
sua pariter movebunt, eritque argumentorum pugna, sed non erit pax.
Nonne melior et efficacior esset via quam, loquens de idolothytis, Paulus
nobis aperuit: « Si esca scandalizat fratrem meum, non manducabo
carnem in aeternum, ne fratrem meum scandalizem »...?

Ergo, salvo iure veritatis, ad omnia relinquenda parati esse debe-
mus, ut omnes in Christo unum perfecte efficiamur.

Conclusio. Nullo modo fratres nostros carissimos iudicabimus, sed
nosmetipsos ne a Christo iudicemur. Quando autem tam optatam uni-
tatem nobis concedere Deus dignabitur, nullo modo illam tamquam vic-
toriam nostram putabimus sed in spiritu humilitatis et in animo con-
trito soli Deo gratias agemus qui, non obstantibus peccatis et defectibus
nostris, omnium christianorum visibilem unitatem in Christo, secundum
propositum voluntatis suae et superabundanti virtute sua solus effe-
cerit,

In textu scripto tradito: ' Duo de hoc schemate dicere vellem: Vehementer
optarem ut quae de oecumenismo et de Ecclesiae unitate in diversis schematibus
sctipta sunt in unicum textum redigantur atque simul Concilio submittantur, Tam
duos textus habemus, unum scil. in hoc decreto de Ecclesiae unitate, alterum vero
in cap. XI constitutionis dogmaticae de Ecclesia, Insuper non est dubitandum
quin et ipse secretariatus ad unitatem christianorum fovendam suum exaraverit
textum. Ne igitur ter de iisdem sermo habebatur, necessarium videtur hos diversos
textus in unicum esse redigendum. ® (1 Cor. 8, 13).

16

Exc.mus P. D. MICHAEL ASSAF
Archiepiscopus Petrensis et Philadelphiensis

Vénérables Péres du Concile,

Le schéma de Ecclesiae unitate est I'un des plus importants schémas
proposés 4 ’étude et & Papprobation de ce Saint Concile. D’ailleurs,
c’est la pensée primordiale de notre Pére, de notre Saint-Pére le Pape
Jean XXIII, qui est déja appelé a juste titre « le Pape de I'Unité ». Et,

d’accord avec notre vénéré Patriarche, Sa Béatitude Maximos IV, et
tout I’épiscopat Grec-Melchite catholique, nous 'approuvons dans son
ensemble.

Cependant, qu’il me soit permis de suggérer quelques amendements
au texte du schéma et plus précisément aux quatre paragraphes 23 a 26,
relatifs aux moyens liturgiques aptes 4 favoriser "union souhaitée.

A deux reprises, au par. 23 et au par. 26, on insiste sur le désir qui
anime le sainte Eglise catholique de respecter les rites orientaux; mais,
chaque fois, je vois que 'on y ajoute une réserve qui me parait offen-
sive et gratuite: I'on y dit: « ... poutvu que ces rites ne contiennent rien
qui soit contraire au dogme catholique et 4 la communion avec le
Saint-Siege romain ». Ceux qui connaissent les rites orientaux savent
fort bien qu’ils ne contiennent absolument rien que de trés catholique
et de trés cecuménique. Les querelles entre les Eglises n’ont pas atteint
les rites liturgiques. Je propose donc que cette réserve soit supprimée
au texte définitif, méme si elle cite textuellement des paroles du Pape
Paul V, écrites dans des circonstances qui ne sont plus celles d’aujour-
d’hui.

Deuxiémement, au par. 24, il est solennellement affirmé, lignes 34
& 35, que jamais les orientaux ne seront contraints d’abandonner leur
propre rite. Sans vouloir parler du passé bien douloureux, ot d’innom-
brables orientaux ont été contraints de passer au rite latin, je voudrais
faire remarquer qu’il y a plusieurs moyens d’exetcer la contrainte, et
que la contrainte morale est souvent plus efficace que la contrainte phy-
sique. L’Eglise romaine veut sincérement sauvegarder les Eglises orien-
tales avec tout leur patrimoine spirituel; mais il ne suffit pas de réprou-
ver tout agissement qui aurait pour but de latiniser les orientaux, mais
il serait nécessaire d'interdire la latinisation elle-méme, sous quelque
forme qu'elle s’exerce, en réservant cependant au Saint-Siége aposto-
lique seul le droit d’autoriser, dans des cas exceptionnels, le passage au
latinisme.

Nous sommes tous certains, encore une fois, que le Saint-Si¢ge apos-
tolique ne veut pas latiniser 'orient; mais les choses se passent en fait
comme s'il ne pouvait pas I'empécher, Une action énergique s’impose
donc pout mettre en pratique les bonnes intentions du Saint-Si¢ge, contre
les interprétations tendancieuses et intéressées.

Troisitmement, le par. 25 insinue que des réformes ou des inno-
vations pourraient étre utilement introduites dans les rites orientaux.
Le schéma reproduit pour cela les paroles du Pape Léon X111 dans sa ma-
gistrale encyclique Orientalium dignitas; mais il est évident d’apres le
contexte que ces paroles se référent 4 des modifications rendues néces-

saires dans la discipline des Eglises orientales. Quant aux rites liturgi-
ques eux-mémes, je dois dire que notre Eglise Grecque-Melchite catho-
lique n'entend rien innover dans le rite, sinon d’accord avec nos fréres
orthodoxes, afin de sauvegarder ['unité du rite byzantin et aussi pour que
les variations dans le rite ne créent de nouvelles différences inutiles entre
nos fréres orthodoxes et nous.

Quatriémement, le par, 26 veut tranquilliser les Orientaux en les
assurant qu'ils trouveront dans ['Eglise catholique non une maison étran-
gére, mais leur propre maison. Cette déclaration est belle, cecuménique,
et aussi bien évidente; moins évidente est la réalité. Trop souvent en-
core I'Eglise catholique se présente, dans nos contrées orientales sur-
tout, comme étant constituée par la seule Eglise latine. Que d’exem-
ples je poutrais en citer ici! Je m’en abstiens délibérément, pour des
raisons que votre auguste Assemblée comprend facilement., Je souhaite
seulement que ces déclarations de bonnes intentions soient suivies d’ef-
fet. Nous comptons avec confiance sur la collaboration de tous avec la
grice de Dieu. Merci.

17
Exc.mus P, D. GEORGIUS DWYER

Episcopus Loidensis

Venerabiles Fratres Conciliares,

Legendo hoc schema pro prima vice, mihi hanc quaestionem posui:
quinam sunt destinatarii...’? Estne scriptum pro latinis, ut sciant con-
ditiones sub quibus orientales acatholici cum Ecclesia catholica reconci-
liari possunt? Si ita est, tunc schema sat clare statuit normas iuridicas
quas observare debent. Tamen in hoc casu nescio cur necessarium sit,
cum omnes iam bene sciamus quod nemo Ecclesiae * reconciliati potest
nisi totam fidem catholicam, incluso primatu successoris Petri, profiteri
paratus sit.

Si vero ..." schema pro orientalibus scriptum est, ad persuadendum
eis * ut vocem Ecclesiae catholicae audiant quae eos invitat ad unitatem
redintegrandam, tunc fateri debeo schema saltem quoad primam partem
ineptum mihi videri ad hunc finem assequendum. Apud nos, quando
aliquis docetur ° quomodo loqui debet in emissione radiographica vel
televisiva, hoc principium semper statuitur: Initium orationis sumere de-
bes a puncto ubi auditor se inveniat, ut eum ducas ad finem ubi eum
conducere vis, i. e. necesse est imprimis ut demonstres te intelligere
rationes cur auditor tuus (acatholicus utique) ea credit quae credit. In



686 ACTA CONC. VATICANI II — PERIODUS I

mentem auditotis intrare necesse est, immo sympathiam, quod vocant,
cum opinionibus eius monstrare. Etiamsi credas opinionem eius erro-
neam esse, tamen debes demonstrare quod intelligis cur talem opinio-
nem habeat et quod non spernas nec despicias rationes quas habeat ad
talem opinionem sustentandam.

Igitur ad christianos orthodoxos loqui volumus. Qualis est mens eo-
rum? Quomodo differt a mente christianorum traditionis latinae sicut
maior pars nostri sumus? Pro nobis, Roma mater et magistra est; pro
nobis, Roma mater amantissima est, quam amore reciproco adamamus.
Orientales orthodoxi autem fidem non a Roma receperunt; pro eis ma-
ter non est nec pater: est soror utique, et tempus erat quando etiam
magistra erat. Proh dolor!, magistra non amplius est. Ergo si vis per-
suadere orthodoxos ut audiant vocem tuam, omnino inutile est incipere
a Primatu Petri, sicut schema facit a nn. 5 usque ad 9. Incipias potius
ab iis quae dicta sunt nn. 10 et 11, ubi optime dicitur quod Ecclesia ro-
mana « cum intimo gaudio de communi cogitat patrimonio cuius fra-
tres orientis simul ac occidentis heredes facti sunt », etc.; ubi loquitur
etiam de « fraternitate in Christo », de « communi historia luctarum
victoriarumque pro eius regno in terris instaurando ». Multa® etiam
perpulchra in n. 37 inveniuntur; haec, mibi videtur,” amplianda sunt
cum citationibus ab illis praeclaribus Patribus Ecclesiae quos communi
reverentia et orientales et occidentales prosequuntur. Sed non debes ini-
tium sumere,” nec schema debet incipere loquendo de « submissione
auctoritati Petri eiusque successori »...", nec de « errore pernicioso », etc.
Haec omnia vera sunt; sed orthodoxi iam bene sciunt hoc punctum, pri-
matum scilicet, decisivum et divisivum esse inter nos., Sufficit ut de
hoc mentio fiat in fine — nam nullo modo dico id taceri deberi. Loquor
tantum de modo psychologico quo cum orientalibus dialogum instituere
debemus et possumus.

Propono igitur:

1. Ut schema incipiat cum iis quae in nn. 10 et 11 habentur am-
pliatis tamen et Patrum testimoniis ornatis.

2. Ut postea mentio fiat de primatu successoris Petri, sed potius
recolendo quomodo diebus antiquis a tantis praeclaribus illis Patribus
orientis et occidentis, quos communi reverentia in honore habemus, su-
stentatus sit.

Aliter enim valde timeo ne orthodoxi, lectis primis numeris, ulte-
rius ne legant et tempus nostrum teramus,

Ultimum vetbum brevissimum addere vellem, si liceat, de indole
totius Sacrosancti huius Concilii, quale nobis hucusque visum est. Mihi
videtur quod oblivisci videamur — videamur dico — massam gentis

humanae qui nihil omnino intelligit quaestionum theologicarum de qui-
bus hucusque tractavimus, Millia millium hominum fame spirituali et
fame corporali afflicti, panem spiritualem et panem quotidianum mate-
rialem egent. Sunt in mundo catholici divites qui Lazarum pauperem ad
portas eorum, fame spirituali et corporali afflictum, vident, et nihil pro
eo faciunt, De hoc loqui debemus. Quid juvat de duplici fonte revelatio-
nis loqui, quando fons caritatis exsiccata est? Quid iuvat de lingua ver-
naculari in Missa disceptare quando lingua Lazari faucibus eius adhaeret
fame et siti torrefacta?

Per duos menses laboravimus: parum cepimus. Si in proxima ses-
sione de his quaestionibus non agemus, quae mentes hominum tor-
quent, tunc valde timeo ne totus mundus de nobis, non dico rideat, sed
doleat, vel a nobis faciem avertat dicendo: « Homines isti non sunt
serii. - Non ragionam di lor, ma guarda e passa »! Dixi,

In textu scripto tradito: ' huius schematis. ? cum Ecclesia. % hoc.

* eos. ® edocetur, % Plura. T deest. 5 deest. * (n., 7).
Secretariys generalis: Postulatum em.mi card. Ottaviani consilium

praesidentiae examinabit et suam decisionem postea communicabit,

Nunc honori mihi est hunc nuntium coetui amplissimo legere:
« Cum haec Oecumenica Synodus sollemne sumpsit exordium die 11 su-
perioris mensis octobris, SS. Dominus noster Ioannes divina providen-
tia Papa XXIII in sua oratione mentionem complurium Eeclesiae pasto-
rum fecit, qui celebrando Concilio adesse nequiverant, cum gravibus im-
pedimentis detinerentur. Pro iis Beatissimus Pater flagrantissimas suppli-
cationes spopondit. Nos igitur Oecumenici Concilii Patres, gratum Au-
gusto Pontifici facturos nos esse pro certo habemus si eius precibus no-
stras quoque preces adiungamus. Quam ob rem unanima voluntate om-
nium nomine proponitur ut sactum novendiale, quod crastina die in ho-
norem Immaculatae Deiparae Virginis in universa catholica Ecclesia
incipiet, pro omnibus episcopis Ecclesiae Sanctae Dei, sive qui prope
sive qui procul sunt, et pro cuncto populo christiano suscipiatur. Faxit
Deus, deprecante benignissima Virgine Maria, ut omnibus hominibus
manifesto semper pateat, Ecclesiam Sanctam id unum quaerere, id unum
exspectare ut humanum genus mansura pace fruatur atque, divina ser-
vata lege, sic per bona temporalia transeat, ut non amittat aeterna ».

Placetne haec propositio? [Plausus in aula].

Proxima igitur congregatio, feria VI proxima, hora nona, et prose-
quetur disceptatio circa decretum de uwitate Ecclesiae et fiet suffragatio
de emendationibus propositis.



